
Annotatsiya. Mazkur maqolada davlatning muhim funksiyalaridan biri bo‘lgan moliyaviy funksiya,
uning mazmun-mohiyati hamda bugungi raqamlashtirish jarayonida ushbu funksiyaning amalga
oshirilishida yuz berayotgan o‘zgarishlar tahlil qilingan. Shuningdek, moliya funksiyasiga globallashuv
jarayoni ko‘rsatayotgan ta’sir va uni amalga oshirish shakllari yangi ilmiy manbalar, amaldagi
qonunchilik hamda O‘zbekiston moliyaviy sohasidagi voqeliklar asosida o‘rganilgan. Ayni paytda muallif
davlat funksiyalari va ularni tasniflash masalasida ilmiy adabiyot hamda ilmiy doktrinada mavjud
plyuralizm holatini qayd etib, bu boradagi qarashlarni tahlil qilgan. Shuningdek, “davlat funksiyasi” va
“davlatning moliyaviy funksiyasi” tushunchalariga nisbatan o’z mualliflik yondashuvini ham bayon etgan.

Kalit so‘zlar: davlat, funksiya, davlat funksiyasi, funksiyalarni tasniflash, davlatning moliyaviy
funksiyasi, davlat funksiyalarini amalga oshirish shakllari, huquqiy shakl, tashkiliy (noqonuniy) shakl,
davlatning moliyaviy funksiyalariga ta’sir qiluvchi omillar

SOME THEORETICAL AND LEGAL ISSUES OF THE DEVELOPMENT OF THE FINANCIAL
FUNCTION OF THE STATE IN THE CONDITIONS OF DIGITALIZATION

Akhmedshaeva Mavlyuda Akhatovna,

Professor at the Department of Theory of State and Law,

Tashkent State University of Law,
Doctor of Science in Law

Abstract. This article analyzes the financial function, which is one of the important functions
of the state, its essence and content, as well as the changes taking place in the implementation of this
function in today’s digitalization process. Also, the influence of the globalization process on the financial
function and the forms of its implementation were studied on the basis of new scientific sources, current
legislation, and realities in the financial sphere of Uzbekistan. At the same time, the author noted the
state of pluralism existing in scientific literature and scientific doctrine on the issue of state functions
and their classification, and analyzed views on this matter. Along with this, the author’s approach to the
concepts of to the concepts of “state function” and “state financial function” is presented.

Keywords: state, function, state function, classification of functions, financial function of the state,
forms of implementation of state functions, legal form, organizational (illegal) form, factors influencing

the financial functions of the state

Kirish

Davlat funksiyalari davlat nazariyasining
muhim masalalaridan biridir. Binobarin,
davlat funksiyalarida davlatning mohiyati,
mazmuni va uning jamiyatda tutgan o‘rni 0z
ifodasini topadi.

Ta’kidlash joizki, ilmiy adabiyotlarda,
olimlar o‘rtasida “davlat funksiyasi” kategori-
yasini tushunish borasida turli yondashuvlar
kuzatiladi. Binobarin, garchi “funksiya” sozi
lotin tilidagi “functio” so‘zidan olingan bo‘lib,
“ijro etish”, “amalga oshirish” ma’'nolarini
anglatsa-da, aslida, ushbu termin umumiy
va ko‘p qirralidir. Ushbu termin 1694-yilda
nemis olimi G. Leybnits tomonidan ilmiy
muomalaga kiritilgan.

Manbalarda ta’kidlanganidek, mazkur ter-
min umumilmiy bo‘lib, biologiya, matematika,
fizika, sotsiologiya, lingvistika va boshqga fan-
larda keng qo‘llanadi (SLOVARonline, 2025).

Ko‘p hollarda ushbu termin “vazifa”, “fao-
liyat”, “majburiyat” ma’nolarida ishlatiladi.
Garchi ilmiy manbalarda “davlat funksiyasi”
terminiga yuzlab turlicha ta'riflar berilgan
bo‘lsa-da, barcha olimlar davlat funksiyasi
davlatning mohiyati, magsadi va vazifasi bi-
lan bog‘liq ekanligini e’tirof etadi.

Magqolani yozishdan maqsad bugungi
kun, ya’'ni ijtimoiy hayotning barcha jab-
halarida ragamlashtirish jarayonlari jadal
sur’atlar bilan rivojlanayotgan bir paytda
davlatning funksiyalari tizimida moliya-
viy funksiyaning tutgan o‘rni, uning aholi
turmushi farovonligini oshirishdagi rolj,
moliyaviy funksiyasini amalga oshirishning
huquqiy shakllarini ilmiy manbalar va
amaldagi qonunchilik asosida tahlil etish va
bu funksiyaning nazariy-huquqiy asoslarini
takomillashtirish bo‘yicha taklif va tavsiya-
larni ilgari surishdir.

Maqola mavzusining obyekti ragamlashti-
rish sharoitida davlat funksiyalari tizimida mo-
liyaviy funksiyani amalga oshirish bilan bog‘liq
ijtimoiy munosabatlar hisoblanadi. Predmetini
esa mamlakatimizda davlatning moliyaviy
funksiyasiga oid tegishli normativ-huquqiy
hujjatlar, davlat funksiyasi, moliyaviy funksiya
va uni amalga oshirishga oid turli ilmiy qarash-
lar va huquqiy kategoriyalar tashkil etadi.

Magqolada ilmiy bilishning umumilmiy usul-
lari - analiz, sintez, umumlashtirish va mantiqiy
tahlil, shuningdek, xususiy-huquqiy tadqiqot
usullari - formal yuridik va qiyosiy tahlil kabi
metodlardan foydalanilgan. Xususan, moliyaviy
funksiyaning mazmunini yoritish uchun, avva-
lo, davlat funksiyasi kategoriyasining nazariy
asoslari tahlil qgilinadi (analiz). Shundan so‘ng
moliyaviy funksiya tushunchasi, uning maz-
mun-mohiyati, amalga oshirish shakllari, shu
jumladan, moliyaviy funksiyaga oid huquqiy
asoslar, ushbu funksiyani amalga oshiruvchi
davlat organlari, ya'ni subyektlarning huquqgni
qollash faoliyati shakllari o‘rganilib, umum-
lashtiriladi hamda sintez qilinadi.

Asosiy qism

Shu bilan birga, gumanitar fanlar doirasida
ham turli yondashuvlar mavjudligini kuzatish
mumkin. Funksiya kategoriyasini izohlashga
doir qarashlar ichida eng muhim va keng
go‘llanadiganlaridan falsafiy hamda sotsiolo-
gik yondashuvlarni alohida ta’kidlash lozim.
Falsafiy yondashuvga ko‘ra, funksiya - bu ikki
guruh obyektlarning o‘zaro munosabati bo‘-
lib, ulardan birida sodir bo‘ladigan o‘zgarish
ikkinchisida ham shunga o‘xshash o‘zgarish-
ning yuzaga kelishiga sabab bo‘ladi. Ko‘rinib
turibdiki, bunda funksiya tushunchasiga,
asosan, matematik mazmundagi talgin asos
qilib olingan (Afanasev, 2018). Sotsiologik
yondashuv funksiyani tushunish masalasiga
boshqgacha yondashadi. Unda funksiya biron-
bir ijtimoiy institutning yuqori darajada tash-
kil qilingan ijtimoiy tizimning ehtiyojlari yoki
uni tashkil etuvchi sinflar, ijtimoiy guruhlar
va individlarning manfaatlariga nisbatan
o‘ynaydigan “roli” yoki “tutgan o‘rni” ma’no-

larida qo‘llanadi (SLOVARonline, 2025). [Imiy
adabiyotda aytilgan fikrlar asosida davlat
funksiyasini “muayyan bir davlat taraqqiyoti-
ning ma’lum bir bosqichida 0z oldida turgan
magqsad va vazifalarini bajarishga garatilgan
faoliyatining asosiy va bosh yo‘nalishlaridir”

deb ta’riflash mumkin.

Jadval

Davlatning moliyaviy funksiyasi tarifi
bo‘yicha olimlarning fikrlari

Mualliflar Funksiyaga ta'rif Munosabat
V.D. Pereva- Davlatning mohi- | Ushbu ta’rif bosh-
lov yati, ijtimoiy aha- | qalaridan farq qil-

miyati va shakli gan holda, davlat
bilan belgilanadi- funksiyalarining
gan hamda uning ularning shakli
mexanizmi bilan bilan bog'liqligi

ta’minlanadigan
faoliyatning asosiy
yo‘nalishlaridir

hamda davlat
mexanizmi orqali

amalga oshiri-

lishini alohida

ta’kidlaydi
L.A. Morozova | Jamiyatni boshqa- Mazkur ta’rifda
rish bo‘yicha dav- davlat funksiyasi

lat faoliyatining
asosiy yo'nalishlari
va mazmuni bilan

belgilanadigan, shuning uchun
ijtimoiy jarayon va davlat faoliyati-
munosabatlarga ning asosiy yo'-

davlat ta’sirining
alohida mexanizmi

davlat ta’siri me-
xanizmi sifatida
talqgin qilinadji,

nalishlariga urg‘u
biroz pasayadi

X.T. Odilqo- Davlat funksiyalari Ushbu ta’rifda
riyev davlatning ijtimoiy davlat funksiya-
vazifalari namoyon lari bilan uning
bo‘ladigan faoliya- vazifalari uzviy
tining asosiy, eng | bogligligiga urg‘u
muhim yo‘nalishla- | beriladi. Vazifalar
rini belgilaydi esa maqsaddan
kelib chiqadi
T.N. Savina Davlat funksiyasi Bu ta'rifda davlat
- bu davlat fao- funksiyalari uning
liyatining asosiy faoliyatining aso-
yo‘nalishlari bo‘lib, siy yo‘nalishlari
unda jamiyatni ekaniga to‘g'ri ur-
davlat tomonidan | g‘uberilgan bo‘lib,
boshqarishning shuningdek, unda
mohiyati va ijti- davlat boshqaru-
moiy ahamiyati vining mohiyati
ifodalanadi va ijtimoiy ahami-
yati ifodalanishi
ham alohida ta’-
kidlanadi

Aytish joizki, davlat funksiyasini tasnif-
lash masalasida olimlar o‘rtasida yakdillik
yo‘q. N. Afanasev (2018) davlatning mohiya-
tini o‘zida aks ettiruvchi beshta asosiy funk-
siyani ajratadi: iqtisodiy, siyosiy, ijtimoiy,
madaniy va tartibotni ta’'minlash funksiyalari
(Dembitsky, 2014). Shu o‘rinda savol tug'ila-
di: olim davlat funksiyalarini qanday mezon-
larga ko‘ra tasniflagan?

Fikrimizcha, muallif davlat funksiyalarini
ijtimoiy hayot sohalari bo‘yicha tasniflagan.
Bunday tasniflashga e’tiroz bildirish qiyin,
garchi yirik funksiyalar ichiga kirgan ko‘plab
muhim funksiyalarni ajratish imkoniyati bi-
roz cheklangan. Odatda, ayrim olimlar davlat
funksiyalarini harakat hududiga ko‘ra, ichki
va tashqi funksiyalarga bo‘lishni unchalik
ma’qullamaydi. Ularning fikricha, bunday
bo‘linish biroz sun’iy, chunki ichki va tashqi
funksiyalar o‘zaro uzviy bog'liq.

[Imiy va o‘quv adabiyotlarida davlat funk-
siyalari bir qancha mezonlar asosida tasnifla-
nadi. Ayni paytda bunday tasniflashlar tobora
ko‘payib bormoqda. Ayrim olimlarning fikri-
cha, davlat funksiyalarini tasniflash masala-
sidagi eng ko‘p uchraydigan asosiy muammo
- bu yetarlicha asoslanmagan subyektivizm
holatidir. Davlat funksiyalarini tasniflashga
asos bo‘lgan mezonlar ko‘pincha “sun’iy” va
munozarali bo‘lib, ular ilmiy qiziqish uyg‘ot-

maydi.
Aslida, davlat funksiyalarini tasniflash-
dan maqgsad - bu hodisaning chinakam

mohiyatini anglash, uning jamiyatda tutgan
o‘rnini tahlil etish hamda mohiyatiga xos
belgilarning aniqlanishidir. Funksiyalarni tas-
niflashning yangi-yangi asoslarini topish va
shu asosda tasniflarni ko‘paytirish yuqorida
gayd etilgan fan oldidagi vazifani hal etishga
ko‘maklashmaydi.

Binobarin, davlat funksiyalarini turli me-
zonlar asosida bo‘lish yoki ajratish ma’lum
darajada nisbiy ahamiyatga ega, chunki ichki
va tashqi funksiyalar o‘zaro uzviy bogliq
(Afanasev, 2018). Masalan, davlatning ekolo-
gik funksiyasi ko‘pchilik olimlar tomonidan

tashqi funksiyaga kiritiladi. Shu bilan birga,
bu funksiya davlatning ichki funksiyasi sifati-
da ham namoyon bo‘ladi, zero har yili davlat
budjetida ekologiya masalalariga tegishli
mablag'lar ajratiladi, ekologik tadbirlar moli-
yalashtiriladi, shuningdek, ekologik huquqiy
ong, ekologik madaniyat va ekologik tafakkur
shakllanishi tashkiliy jihatdan ta’'minlanadi.

Ta’kidlash joizki, davlat funksiyalari bilan
ularni amalga oshirish o‘rtasida uzviy aloqa-
dorlik mavjud. Davlat funksiyalarini amalga
oshirish shakli bilan davlatning mohiyati
hamda uning faoliyati chambarchas bog'liq.
Davlat funksiyalarini amalga oshirish, ilmiy
manbalarda ta’kidlanganidek, huquqiy va
nohuqugqiy, ya’ni tashkiliy shakllarda kechadi.

Huqugqiy shaklning o‘zi huquq ijodkorligi,
huquqni ijro etish va huqugni muhofaza etish
kabi shakllarda amalga oshiriladi. [lmiy man-
balarda davlat funksiyalarini amalga oshirish
shaklini davlat funksiyalarini aniq sharoitlar-
da bajarish bo‘yicha davlat faoliyatining tash-
qi ifodasi sifatida tushunish keng tarqalgan
(Nasriddinova, 2020). Davlat funksiyalarini
amalga oshirishning huqugqiy shakli deyilishi-
ga sabab shundaki, bunday faoliyat tegishli
subyektlar tomonidan normativ-huquqiy
hujjatlar gabul qilinib, ular asosida tegishli
faoliyat olib boriladi.

Davlat funksiyalarini amalga oshirishning
huquqiy shaklidan tashqari nohuquqiy,
ya'ni tashkiliy shakllari ham mavjud bo'lib,
u davlatning 0z oldiga qo‘ygan magqsad va
vazifalariga erishishga qaratilgan keng va
turli tashkiliy mazmundagi harakatlarini
o‘zida ifodalaydi. Shu tariqa davlat funksiya-
larini amalga oshirish shakllari davlatning oz
magqsad va vazifalarini hayotga tatbiq etishga
garatilgan amaliy faoliyatining usullari hisob-
lanadi.

Mazkur o‘rinda davlat funksiyalarini
amalga oshirishning ikkinchi shakli “nohuqu-
qiy” deb atalishi, nazarimizda, unchalik o‘rinli
emas, chunki bu atama o‘zi ifodalamoqchi
bo‘lgan faoliyat mazmuniga mos kelmaydi.
Uni “tashkiliy” deb atash magsadga muvofiq.

Binobarin, har bir davlat organi kundalik
faoliyatida o‘z yo‘nalishi bo‘yicha davlat oldi-
da turgan vazifalarini bajarishga qaratilgan
son-sanoqsiz tashkiliy harakatlarni tizimli va
muntazam ravishda amalga oshiradi.

[lmiy =~ manbalarda  ta’kidlanganidek,
davlat funksiyalarini amalga oshirishning
tashkiliy shakli oz ichiga tashkiliy-tartibga
soluvchilik faoliyatini oladi, ya’ni bunda
hujjatlar loyihalarini tayyorlash, saylovlarga
tayyorgarlik ko‘rish bo‘yicha kundalik, joriy
ishlar bajariladi. Tashkiliy-xo‘jalik shakli
esa operativ-texnikaviy va buxgalter hisobi,
statistika, ta’'minlash kabi ishlarni o‘z ichiga
qamrab oladi. Tashkiliy-mafkuraviy shakl esa
davlat funksiyalari bajarilishini ta’'minlashga
qaratilgan kundalik tarbiyaviy ishlarni, yangi
gabul qilingan qonunchilik hujjatlarining
mazmun-mohiyatini tushuntirish, jamoatchi-
lik fikrini shakllantirish kabi faoliyatlarni oz
ichiga oladi.

Davlat funksiyalari tizimida uning moliya
sohasidagi funksiyalari, ayniqsa, moliyaviy
nazorat funksiyasining o‘rni va roli juda
ahamiyatli. Olimlarning tasdiglashicha, mo-
liyaviy nazorat shaklidagi davlat funksiyasi
davlat paydo bo‘lishi bilanoq vujudga kelgan
bo'lib, o‘tgan davr davomida mavjud ijtimoiy-
iqtisodiy munosabatlar rivoji bilan bog'liq
holda, mazmun va shakl jihatidan o‘zgarib
borgan. Binobarin, L.N. Ovsyannikov (2004)
yozganidek: “Davlat funksiyalari iqtisodiy,
ijtimoiy, moliyaviy nazorat, huqug-tartibotni
muhofaza etish hamda ekologik funksiyalar-
ga bo‘linadi”.

Ta’kidlash joizki, ilmiy manbalarda mo-
liyaviy nazorat tushunchasiga bir necha xil
yondashuv mavjud. Bir guruh olimlar davlat-
ning moliyaviy nazoratini davlat boshqgaruvi
organlari faoliyatining alohida bir turi deb
garaydi; ikkinchi guruh olimlar esa buni
davlat boshqgaruvi organlarining nazorat
funksiyasi sifatida tushunadi; uchinchi guruh
olimlar esa davlat boshqaruvi organlarining
usul va vositasi deb talqin qiladi; to‘rtinchi
guruh olimlar uni maxsus vakolatli davlat

organlari faoliyat sohasi; nihoyat, beshinchi
guruh olimlar esa uni davlat faoliyati sifatida
baholaydi (Ovsyannikov, 2004).

N.I. Ximicheva fikricha, moliyaviy nazorat
huquqiy normalarda belgilab qo'yilgan tar-
tibda barcha davlat hokimiyati organlarining
butun tizimi va mahalliy ozini 0zi boshqa-
rish organlari tomonidan amalga oshiriladi
(Khimicheva, 2005).

Yuqoridagi fikrlarga nisbatan ta’kidlash
zarurki, davlat funksiyasi — bu davlatning o'z
oldida turgan magqgsad va vazifalariga erishish
uchun olib boradigan faoliyatining asosiy va
bosh yo‘nalishlaridir. Shu ma’noda alohida
olingan davlat organi yoki boshqga tuzilma
faoliyatini davlat funksiyasi deb tushunish
magsadga muvofiq emas (Telepneva, 2008).

Ma’lumki, har ganday davlat faoliyatida,
uning rivojlanishida, aholi turmush faro-
vonligi yuksalishida moliyaning o‘rni va roli
katta. Davlatning moliyaviy mablaglari va
ularni jamlash hamda oqilona tagsimlash o‘ta
muhim masala bo‘lib, u, shubhasiz, kuchli
moliyaviy nazoratni taqozo etadi.

Moliyaviy nazorat borasidagi davlat
faoliyatining ushbu yo‘nalishi moliyaviy hu-
qugbuzarliklarning oldini olish, aniqlash va
bartaraf etishni nazarda tutadi. O‘zbekiston
Respublikasi Budjet kodeksida davlatning
moliyaviy nazoratiga ta’rif berilgan: “Davlat-
ning moliyaviy nazorati - budjet to‘g'risidagi
gonunchilik ijrosi ustidan nazoratni amalga
oshirish magsadida davlat moliyaviy nazorati
obyektlarining buxgalteriya, moliya, statis-
tika, bank hujjatlari va boshqa hujjatlarni
o‘rganish, tahlil qilish hamda taqqoslashdir”.

Davlatning moliyaviy nazorati - bu davlat-
ning moliya sohasidagi muhim funksiyasi bo‘-
lib, u davlatning moliya sohasidagi maqgsad va
vazifalaridan kelib chiqadigan faoliyatining
asosiy va muhim bir yo‘nalishidir.

Ayni paytda turli davlatlarda davlatning
moliyaviy nazorat funksiyasini amalga
oshiruvchi subyektlar tizimi shakllanganini
kuzatish mumkin. Shunga qaramay, bu bo-
rada ma’lum umumiylik mavjud. Shu asosda

bugungi kunda dunyo davlatlarida, odatda,
parlament, moliya vazirligi, sohaviy idoralar
hamda davlat nazoratining alohida maxsus
organlari davlat moliyaviy nazoratining sub-
yektlari sifatida faoliyat yuritadi.

Zamonaviy davlatlarda qonun chiqaruv-
chi hokimiyat - parlament mustaqil davlat
moliya nazoratini olib borishda muhim rol
o‘ynaydi. Aynan shu maqgsadda parlament
tomonidan maxsus organlar tuziladi - Hisob
palatalari, Bosh auditor, Hisob sudi va shu
kabilar. Jahon amaliyotida moliyaviy nazorat
sohasida parlament nazorati eng samarali
hisoblanadi.

O‘zbekistonda ham parlament - O‘zbekis-
ton Respublikasi Oliy Majlisi parlament nazo-
rati doirasida davlat budjeti ijrosini nazorat
qiladi. Milliy parlament huzurida Hisob pala-
tasi faoliyat olib boradi. O‘zbekiston Respub-
likasining “Parlament nazorati to‘g'risida”gi
Qonuni 11-moddasida parlamentning Hisob
palatasi hisobotini eshitishi belgilangan.
Hisob palatasi mamlakatimizda moliyaviy
nazorat funksiyasini amalga oshiradi.

Shundan kelib chiqib, davlatning moliya-
viy nazorat funksiyasini quyidagicha ta’rif-
lash mumkin: “Davlatning moliyaviy nazorat
funksiyasi - bu budjet qonunchiligi ijrosini
belgilangan subyektlar tomonidan nazorat
qilishga qgaratilgan faoliyat yo‘nalishidir”.

Yuqorida ham qayd etilganidek, davlat
funksiyalarini amalga oshirishning huquqiy
shakli uch yo‘nalishda, ya’ni huquq ijodkorli-
gi, ularni ijro etish hamda muhofaza qilishda
ifodalanadi.

Davlatning moliyaviy nazorat funksiyasini
amalga oshirishning huquqiy shakli, huquq
ijjodkorligi yo'nalishida ifodalanadigan tomo-
niga to‘xtaladigan bo‘lsak, davlatning nazorat
funksiyasini tartibga soluvchi salmoqli huqu-
qiy baza mavjudligini ko‘rishimiz mumkin.

Davlatning ushbu funksiyasini amalga
oshirishda, avvalo, O‘zbekiston Respublikasi
Budjet kodeksi va unda belgilangan tegishli
normalarga e’tibor qaratish lozim. Binobarin,
Budjet kodeksida budjetga oid muhim masa-

lalar bilan bir gatorda, davlat moliyaviy nazo-
rati hagida ham yetarlicha normalar mavjud.
Xususan, kodeksning 26-bobi aynan ushbu
masalaga bag‘ishlangan bo‘lib, unda davlat-
ning moliyaviy nazoratni amalga oshiruvchi
subyektlar doirasi, nazoratning prinsiplari,
shakllari, turlari va usullari huquqiy jihatdan
mustahkamlab qo‘yilgan.

Aytish joizki, davlat funksiyalarini amal-
ga oshirishning huquqiy shakli doirasidagi
“huquqgni ijro etish” yo'nalishi ham ma’lum
darajada ushbu kodeksda o‘z ifodasini top-
gan. Mazkur Kodeksning 27-bobida aynan
davlat moliyaviy nazoratini tashkil etishning
huquqiy asoslari mustahkamlangan.

Davlatning moliyaviy nazorat funksiyasini
amalga oshiruvchi davlat organlari doirasi
ham ushbu kodeksda belgilab qo‘yilgan bo*-
lib, ularga O‘zbekiston Respublikasi Hisob
palatasi, O‘zbekiston Respublikasi Moliya
vazirligi va uning tasarrufidagi vakolatli or-
ganlar, shuningdek, O‘zbekiston Respublikasi
Bosh prokuraturasi huzuridagi Iqtisodiy jino-
yatlarga garshi kurashish departamentining
Davlat moliyaviy nazorati inspeksiyasi kiradi.
Shu bilan birga, davlat budjeti va davlat mag-
sadli jamg‘armalari budjetlarining daromad-
lari qismi bo‘yicha davlat moliyaviy nazorati
berilgan vakolatlar doirasida davlat soliq xiz-
mati organlari tomonidan amalga oshiriladi.

Shunday qilib, davlatning moliyaviy soha-
dagi funksiyalari davlatning moliyaviy, iqtiso-
diy mustagqilligi, aholi turmush farovonligini
ta’'minlashga qaratilgan faoliyatining asosiy
yo‘nalishlaridir.

Xulosa

1. Davlat funksiyalari davlat va huquq
nazariyasining eng muhim va nisbatan kam
o‘rganilgan mavzularidan biridir. Milliy yu-
ridik adabiyotda, xususan, davlat va huquq
nazariyasi doirasida, so‘nggi yillarda davlat
funksiyalariga bag‘ishlangan ilmiy tadqiqot-
lar kamligi kuzatilmoqda. Shu bilan birga,
mamlakatimizda davlat faoliyati raqamlash-
tirish va sun’iy intellekt texnologiyalaridan
keng foydalanish sharoitida amalga oshirila-

yotgani sababli davlat funksiyalari mazmu-
nan va shaklan jiddiy o‘zgarishlarni boshdan
kechirmoqda. Shu munosabat bilan davlat
funksiyalariga bag‘ishlangan ilmiy tadqiqot-
lar sonini ko‘paytirish zarurati mavjud.

2. llmiy manbalarda davlat funksiyalari
turlari va ularning tasnifi bo‘yicha turli yon-
dashuvlar mavjud. Bu, bir jihatdan, tabiiy ja-
rayon bo‘lib, zero fan muayyan masalani turli
qarashlar doirasida rivojlantiradi. Shu bilan
birga, “Davlat va huquq nazariyasi” moduli
oliy yuridik ta’limning birinchi kursida o'tili-
shi, talabalarning yuridik tafakkuri darajasini
hisobga olgan holda, davlat funksiyasiga oid
masalalarni yoritish maqgsadga muvofiqdir.
Magistratura bosqichida esa ushbu masala-
ning muammoli jihatlari chuqurroq o‘rganili-
shi lozim.

3. Davlatning moliyaviy funksiyasini
tadqiq etish masalasi ham Davlat va huquq
nazariyasi fani oldida turgan muhim vazifa-
lardan biri hisoblanadi. Chunki ayrim olimlar
davlatning moliyaviy nazorat funksiyasini
davlat funksiyasi sifatida e’tirof etsa, boshqa-
lar uni iqtisodiy funksiya doirasida tahlil gila-
di. Shu nuqtayi nazardan, moliyaviy omilning

zamonaviy davlat rivoji va aholi turmush
farovonligini oshirishdagi o‘rni, shuningdek,
davlatning moliyaviy funksiyasini asosiy
funksiya sifatida e’tirof etgan holda, 12.00.01
- “Davlat va huquq nazariyasi. Huquqiy ta’li-
motlar tarixi” mutaxassisligi doirasida ushbu
masala yuzasidan tadqiqotlarni kengaytirish
zarur.

4. Davlat moliyaviy funksiyasining na-
zariy-huquqiy asoslarini o‘rganishda uning
tarixini bilish ham muhim ilmiy va ma’naviy
ahamiyatga ega. Shu nuqtayi nazardan,
O‘zbekiston davlatchiligi tarixida mavjud
bo‘lgan davlatlarning moliyaviy funksiyasini
amalga oshirish borasidagi faoliyatlarini
tadqiq etish, jumladan, buyuk bobokalonla-
rimiz Amir Temur va Zahiriddin Muhammad
Bobur kabi ajdodlarimiz davlatchiligida mo-
liyaviy ishlarni tashkil etish tajribasini o‘rga-
nish bugungi kun uchun ham qiziqarli, zarur
va muhimdir. Zero Amir Temurning soliq
siyosati haqidagi “Rayiyat ham qagshab qol-
masin, xazina ham bo‘shab qolmasin” degan
fikri bugungi kunda ham dolzarb bo‘lib, uni
moliyaviy funksiyaning mazmun-mohiyatiga
garatish mumkin.

